ԱՄՓՈՓԱԹԵՐԹ
[bookmark: _Hlk163575894]«Բուծողի իրավունքի տրամադրման, նոր սորտի համար առաջարկվող անվան փորձաքննության կարգը և փորձարկումների նպատակով ներկայացվող անհրաժեշտ տեղեկատվության, փաստաթղթերի կամ նյութերի ցանկը հաստատելու  մասին  Հայաստանի Հանրապետության կառավարության որոշման նախագծի
	1․  ՀՀ Շրջակա միջավայրի նախարարություն
	02.04.2025թ․

	
	1/16.4/3858-2025

	«Բուծողի իրավունքի տրամադրման, նոր սորտի համար առաջարկվող անվան փորձաքննության կարգը և փորձարկումների նպատակով ներկայացվող անհրաժեշտ տեղեկատվության, փաստաթղթերի կամ նյութերի ցանկը հաստատելու և Հայաստանի Հանրապետության կառավարության 2004 թվականի մարտի 25-ի N 372-Ն որոշումն ուժը կորցրած ճանաչելու մասին Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և առարկություններ չունի։

	                     Ընդունվել է։
  

	2․  ՀՀ ֆինանսների նախարարություն
	14․04․2025թ

	
	01/9-2/8545-2025

	[bookmark: _Hlk187241307][bookmark: _Hlk187852626]Բուծողի իրավունքի տրամադրման, նոր սորտի համար առաջարկվող անվան փորձաքննության կարգը և փորձարկումների նպատակով ներկայացվող անհրաժեշտ տեղեկատվության, փաստաթղթերի կամ նյութերի ցանկը հաստատելու և Հայաստանի Հանրապետության կառավարության 2004 թվականի մարտի 25-ի N 372-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք: 

	                  Ընդունվել է։
 

	[bookmark: _Hlk198910341]3․ ՀՀ կրթության, գիտության, մշակույթի և սպորտի նախարարություն
	04․04․2025թ․

	
	01/18.2/10088-2025

	 «Բուծողի իրավունքի տրամադրման, նոր սորտի համար առաջարկվող անվան փորձաքննության կարգը և փորձարկումների նպատակով ներկայացվող անհրաժեշտ տեղեկատվության, փաստաթղթերի կամ նյութերի ցանկը հաստատելու և Հայաստանի Հանրապետության կառավարության 2004 թվականի մարտի 25-ի N 372-Ն որոշումն ուժը կորցրած ճանաչելու մասին ՀՀ կառավարության որոշման նախագծի վերաբերյալ առաջարկություններ և դիտողություններ չունի:

	Ընդունվել է։

	4․ ՀՀ արդարադատության նախարարություն
	15,05․2025թ․

	
	/27.3/21095-2025-2025

	«Բուծողի իրավունքի տրամադրման, նոր սորտի համար առաջարկվող անվան փորձաքննության կարգը և փորձարկումների նպատակով ներկայացվող անհրաժեշտ տեղեկատվության, փաստաթղթերի կամ նյութերի ցանկը հաստատելու և Հայաստանի Հանրապետության կառավարության 2004 թվականի մարտի 25-ի N 372-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
[bookmark: _Hlk198803212]1. Նախագծով հաստատված Հավելվածի (այսուհետ՝ Հավելված) 3-րդ կետում կիրառված «հայտ» բառից հետո անհրաժեշտ է լրացնել «(այսուհետ՝ հայտ)» բառերը և փակագծերը, նկատի ունենալով հետագայում դրա կիրառումը:
	Ընդունվել է։
        

                                                                                                                                                                                                                                                                                                                                                                                                                                                                                                                             

	[bookmark: _Hlk186209086]2. Հավելվածի 5-րդ կետի համաձայն՝ բուծողի իրավունքի տրամադրման համար հայտի ձևը և դրան ներկայացվող պահանջները սահմանում է լիազոր մարմինը: 
Նշված դրույթից բխում է, որ լիազոր մարմինը պետք է սահմանի բուծողի իրավունքի տրամադրման համար հայտի ձևը և դրան ներկայացվող պահանջները, մինչդեռ «Բույսերի սորտերի պահպանության մասին» օրենքի (այսուհետ՝ Օրենք) 9-րդ հոդվածի 2-րդ և 3-րդ մասերով դրանք հստակ սահմանված են, ուստի նշված դրույթի նախատեսումն ունի վերանայման կարիք:

	Ընդունվել է։

	3. Հավելվածի 6-րդ կետի համաձայն՝ հայտը պետք է պարունակի հետևյալ տեղեկատվությունը՝
1. հայտատուի անունը, ազգանունը, հայրանունը, հասցեն, եթե հայտատուի անունից հանդես է գալիս նրա կողմից լիազորված անձը, ապա՝  վերջինիս անունը, ազգանունը, հայրանունը և հասցեն։ Եթե հայտատուն սորտի բուծողը չէ, ապա՝ բուծողի անունը, ազգանունը, հայրանունը, հասցեն և նոտարական կարգով հաստատված լիազորագիր՝ հայտի ներկայացման իրավունքի փոխանցման մասին․ 
1.  սորտի բուծող հանդիսանալու վերաբերյալ հայտարարություն․ 
1.   տեղեկություն Բույսերի նոր սորտերի պահպանության միջազգային միության (այսուհետ՝ ՈՒՊՈՎ)  անդամ այլ երկրում սորտի բուծողի իրավունք շնորհված լինելու մասին․
1. սորտի համառոտ նկարագրությունը, ինչպես նաև  լուսանկար, որով ներկայացվում է սորտի արտաքին տեսքը և  հաստատվում դրա տարբերությունը այլ սորտերից․  
1. սորտի անվանումը, այդ անվան համար առաջարկվող հոմանիշը և սորտի բուծման վայրի անվանումը, նոր սորտի ստացման համար ելանյութ հանդիսացող յուրաքանչյուր սորտի անվանումը, օգտագործված  ծնողական ձևերը․ 
1. համառոտ տեղեկատվություն սորտի բուծման եղանակի մասին․
1.  իրականացված փորձարկումների կամ կրկնական փորձարկումների իրականացման անհրաժեշտության մասին։ 
Այս կապակցությամբ հայտնում ենք, որ Օրենքի 9-րդ հոդվածի 2-րդ մասի համաձայն՝ հայտը պետք է պարունակի՝
1) դիմում.
2) սորտի անունը.
3) սորտի նկարագրությունը.
4) սահմանված չափով պետական տուրքի վճարման անդորրագիրը։
Նշվածը հիմք ընդունելով, անհրաժեշտ է վերոնշյալ կետը համապատասխանեցնել Օրենքի 9-րդ հոդվածի 2-րդ մասի պահանջներին:

	Ընդունվել է։

	4. Հավելվածի 9-րդ կետում կիրառված «(ՈՒՊՈՎ)» բառն առաջարկում ենք փոխարինել «(այսուհետ՝ ՈՒՊՈՎ)» բառով և կետադրական նշանով, նկատի ունենալով հետագայում դրա կիրառումը:

	Ընդունվել է։

	5. Հավելվածի 10-րդ կետի համաձայն՝ հայտին կից փաստաթղթերը կարող են ներկայացվել նաև այլ լեզուներով: Այդ դեպքում Հայաստանի Հանրապետության քաղաքացի հանդիսացող հայտատուն պարտավոր է դրանց հայերեն թարգմանությունը ներկայացնել հայտի հետ միասին, իսկ օտարերկրյա հայտատուն` հայտը ներկայացնելու օրվանից երկու ամսվա ընթացքում:
Նշված կարգավորման մեջ անհրաժեշտ է հստակեցնել, արդյոք փաստաթղթերի հայերեն թարգմանությունները պետք է ներկայացվեն նոտարական վավերացմամբ թե ոչ: 
Միաժամանակ հայտնում ենք, որ սույն կարգավորումից պարզ չէ, թե ինչով է պայմանավորված օտարերկրյա հայտատուի կողմից համապատասխան փաստաթղթերի հայերեն թարգմանությունը ներկայացնելու համար ավելի երկար ժամկետի նախատեսումը, ուստի հայտնում ենք, որ նշված մասով կարգավորումն ունի հիմնավորման կարիք:
	Ընդունվել է։


	6. Հավելվածի 13-րդ, 14-րդ, 16-րդ և 8-րդ կետերում կիրառվում է «սորտի անվանումը» ձևակերպումը, մինչդեռ 17-րդ և 22-րդ կետերում կիրառվում է «սորտի համար առաջարկվող անվանումը» և «սորտի համար առաջարկվող անվանմանը» ձևակերպումներն, ուստի հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, անհրաժեշտ է վերոնշյալ ձևակերպումները համապատասխանեցնել միմյանց:

	Ընդունվել է։

	7. Հավելվածի 15-18-րդ կետերն ունեն վերանայման կարիք, քանի որ Օրենքի 19-րդ հոդվածի 2-րդ մասով հստակ սահմանվել է սորտերի անվանմանը ներկայացվող պահանջները, մասնավորապես՝ անվանումը չի կարող կազմված լինել թվերից, բացառությամբ այն դեպքերի, երբ այն համապատասխանում է սորտի անվանակոչման հաստատված գործելակերպին: Այն չպետք է տարակուսանք կամ շփոթմունք առաջացնի տվյալ սորտի հատկանիշների, որակի կամ ինքնության կամ բուծողի ինքնության առնչությամբ: Այն պետք է տարբերվի յուրաքանչյուր անվանումից, որով որևէ ՈՒՊՈՎ անդամի տարածքում անվանվել է գոյություն ունեցող նույն կամ նույն տեսակին պատկանող բուսատեսակի սորտը:
	Ընդունվել է։

	8. Հավելվածի 26-րդ կետի համաձայն՝ փաստաթղթերի ներկայացումից հետո երեք ամսվա ընթացքում, ստուգվում է հայտի` սույն հավելվածով սահմանված պահանջներին համապատասխանությունը։ Եթե հայտի փաստաթղթերը համապատասխանում են սահմանված պահանջներին, ապա լիազոր մարմինը որոշում է կայացնում հայտի պաշտոնական հրապարակման մասին, Հավելվածի 30-րդ կետի համաձայն՝ կազմակերպությունը փորձաքննությունից հետո կայացնում է որոշում` սորտի անվանումը գրանցելու և արտոնագիր տալը մերժելու կամ հայտի պաշտոնական հրապարակման մասին, իսկ Հավելվածի 39-րդ կետի համաձայն՝ կազմակերպությունը կրկնական փորձաքննությունից հետո կայացնում է որոշում` արտոնագիր տալը մերժելու կամ հայտի պաշտոնական հրապարակման մասին:
Գտնում ենք, որ նշված կարգավորումներից պարզ չէ, թե հայտի պաշտոնական հրապարակումը իրականացվում է փաստաթղթերի սահմանված պահանջներին համապատասխանելու պարագայում կայացված որոշումից հետո, թե փորձաքննությունից հետո: Բացի այդ, կարգավորումներից պարզ չէ, թե պաշտոնական հրապարակումն իրականացվում է լիազոր մարմնի թե կազմակերպության կողմից, ուստի նշվածով պայմանավորված կարգավորումներն ունեն վերանայման կարիք:
	Ընդունվել է։

	9. Հավելվածի 4-րդ գլխի վերնագիրն է՝ հայտի կրկնական փորձաքննություն, մինչդեռ Նախագծի նախաբանում որպես լիազորող նորմ հղում է կատարվել Օրենքի 24-րդ հոդվածի 1-ին մասի 1-ին կետին, համաձայն որի՝ Հայաստանի Հանրապետության կառավարությունը հաստատում է` բուծողի իրավունքի տրամադրման, նոր սորտի համար առաջարկվող անվան փորձաքննության կարգը և փորձարկումների նպատակով ներկայացվող անհրաժեշտ տեղեկատվության, փաստաթղթերի կամ նյութերի ցանկը:
Նկատի ունենալով, որ լիազորող նորմը չի վերաբերում կրկնական փորձաքննության կարգին, անհրաժեշտ է Հավելվածի 4-րդ գլուխն ամբողջությամբ վերանայել:
 Նշվածով պայմանավորված անհրաժեշտություն կառաջանա Հավելվածի 28-րդ կետում կիրառված «կրկնական փորձաքննության» ձևակերպումը վերանայել:
	Ընդունվել է։

	10. Նախագծի 1-ին կետում «Բուծողի» բառն առաջարկում ենք փոխարինել «բուծողի» բառով:
Նույն դիտարկումը վերաբերում է Հավելվածի 9-րդ կետում կիրառված «Բույսերի» բառին:
	Ընդունվել է։

	11. Նկատի ունենալով Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրի (այսուհետ՝ Համաձայնագիր) 253-րդ հոդվածը, հայտնում ենք, որ Նախագիծը Համաձայնագրով նախատեսված մոտարկման շրջանակներում մշակված լինելու դեպքում՝ անհրաժեշտ է ներկայացնել պետական-իրավական փորձաքննության՝ «Նորմատիվ իրավական ակտերի մասին» օրենքի 6-րդ հոդվածով սահմանված կարգով՝ Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով:
	Չի ընդունվել։
ՈՒՊՈՎ-ը համարվում է միջազգային միություն, ուստի Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրի 253-րդ հոդվածին չի առնչվում։

	ՀՀ վարչապետի աշխատակազմ

	1. Ներկայացված նախագծի 2-րդ կետի համաձայն՝ (...) նոր սորտի համար առաջարկվող անվան փորձաքննությունն իրականացնում է ՀՀ էկոնոմիկայի նախարարությունը, մինչդեռ նախագծի 28-րդ կետով սահմանվում է, որ կազմակերպության կողմից իրականացված փորձաքննությունից հետո լիազոր մարմինը կայացնում է որոշում (...): Նշված դրույթները խնդրահարույց են, քանի որ բովանդակային առումով չի որոշակիացվում թե գործընթացի ո՞ր փուլն է համարվում փորձաքննություն, և ո՞ր մարմինն է իրականացնում այն:
	Ընդունվել է։

	2. Նախագծի հավելվածի 9-րդ կետի համաձայն՝ հայտին կից փաստաթղթերը այլ լեզուներով ներկայացնելու դեպքում ՀՀ քաղաքացի հանդիսացող հայտատուն պարտավոր է դրանց նոտարական վավերացմամբ հայերեն թարգմանությունը ներկայացնել հայտի հետ միասին, իսկ օտարերկրյա հայտատուն` հայտը ներկայացնելու օրվանից երկու ամսվա ընթացքում: Հարկ է նկատի ունենալ, որ կարգավորման ընդհանուր տրամաբանության համատեքստում պարզաբանված չէ վերոնշյալ հիմքով ցուցաբերած տարբերակված մոտեցումը:
	Ընդունվել է։

	3. Նախագծի հավելվածի 3-րդ գլխի վերտառությունը անհրաժեշտ է համապատասխանեցնել դրանում միավորված կետերի բովանդակությանը, հաշվի առնելով «Նորմատիվ իրավական ակտերի մասին» ՀՀ օրենքի 9-րդ, 12-րդ և 14-րդ հոդվածներով նախատեսված կարգավորումների պահանջները:
	Ընդունվել է։

	4. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է։



